COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  07.05.19
5.1  YMDDIHEURIADAU

Cyng.  Sion Ifor Williams, Steffan  Jones.

5.2  PRESENNOL
Cyng. Emrys Jones  (Cadeirydd), Sian Edwards (Is-Gadeirydd), Edward Williams, John Ellis Williams, John Ceri Evans, Steffan  Chambers, Edward Griffiths, Mike Tregenza , Eryl Jones-Williams.
Croesawodd y Cadeirydd Mrs Meinir Thomas a’i gwr i’r cyfarfod er mwyn trafod y ffordd ymlaen i ail sefydlu y Clwb Ieuenctid yn y pentref. Datganodd Mrs Thomas ei bod yn fodlon rhedeg y Clwb ond ei bod wedi cael ei cham arwain gan y Cyng. Eryl Jones Williams yn dilyn cyfarfod mis Mawrth pan oedd wedi datgan wrthi bod gan y Cyngor Cymuned ddim diddordeb yn y Clwb Ieuenctid, ac yn dilyn ymweliad gan y Cadeirydd ‘roedd wedi cael gwybod bod y ffaith yma ddim yn gywir. Fe gafwyd ymddiheuriad gan y Cyng. Jones Williams am iddo gam arwain pawb ynglyn a hyn. Cytunwyd yn unfrydol i gyd weithio gyda Mrs Thomas i ail sefydlu y Clwb Ieunectid a cychwyn ei redeg o mis Medi ymlaen a cytunodd y Cyng. Steffan Chambers wneud ymholiadau o beth oedd angen ei wneud yn ystod y misoedd nesa. Diolchwyd i Mr. a Mrs Thomas am ddod i gyfarfod ar Cyngor.

Fe gafodd y Rheolau Sefydlog eu atal yn ystod y sgwrs uchod er mwyn i Mrs Thomas gymeryd rhan yn y trafodaethau.

5.3  CYHOEDDIADAU Y CADEIRYDD
Ar ran y Cyngor cydymdeimlodd y Cadeirydd a theulu y diweddar Mrs Olwen Lewis a oedd wedi bod yn Glerc y Cyngor hwn o 1987 hyd at 2004.
Ar ran y Cyngor cydymdeimlodd y Cadeirydd a theulu y diweddar Mr. Roy Pitman a oedd yn weithgar iawn gyda’r clwb garddio lleol.

Estynodd y Cadeirydd longyfarchiadau y Cyngor i Hefin, Elwyn a Robert John Evans (Brodyr Eithinfynydd) ar gael eu ethol yn Llywyddion Cymdeithas y Gwartheg Duon am y flwyddyn i ddod.

5.4   COFNODION
Derbyniwyd cofnodion o gyfarfod  Mawrth 5ed a Ebrill 2il 2019 fel rhai cywir. 

5.5  MATERION YN CODI O’R COFNODION

Nid oedd ddim materion yn codi o’r cofnodion.
5.6  DATGAN BUDDIANT
Nid oedd neb yn datgan buddiant ar unrhyw fater.
5.7  MATERION CYNGOR GWYNEDD 
Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:-  Ebrill 1af cyfarfod yn Gaernarfon gyda uwch swyddogion ynglyn a gofal, gwasanaeth oedolion a phlant, 10ed 1.30-4.30 fforwm craffu, Penrhyndeudraeth, 6-8 hyfforddiant Llywodraethwyr Plas Tan y Bwlch, 11eg trwyddedu Gaernarfon, Llywodraethwyr Ysgol Ardudwy, pwyllgor neuadd bentref, 17eg neuadd bentref.

Yn ystod Ebrill daeth yn glir y bydd newidiadau sylweddol yn y sustem gofal. Oherwydd bod 18% o adeiladau yn Dyffryn Ardudwy a Talybont ynghlwm gyda gofal mewn ffyrdd gwahanol, gofalwyr teulu a.y.y.b, bydd y newidiadau yn effeithio ar y Ward hon. O dan ganllawiau Llywodraeth Cymru mae hanner y pecyn gofal yn gorfod mynd i’r sector breifat a hanner i’r Awdurdod Lleol. Mae Gwynedd wedi gael ei hollti i wahanol adranau lle mae rhai yn cael eu gwneud yn breifat a rhai i gyd yn Gyngor a bydd y penderfyniad terfynnol yn cael ei wneud gan y Cabinet, ond mae 

pryderon ymysg staff oherwydd mae nifer wedi newid o’r sector breifat i’r Cyngor. Yr adroddiadau cychwynol yw bydd yr ardal hon yn aros gyda’r Cyngor ond mae hynny yn dibynnu ar y Cabinet. Mae amryw o gyfarfodydd wedi cymeryd lle a mae Cynghorwyr wedi cael eu cadw gyda’r gwybodaeth gyda cyfarfod ar yr 20ed o Fai i leisio pryderon.
Fel rhan o’r torriadau ac arbedion mae amryw o gyfarfodydd pwyllgorau wedi cael eu lleihau gan gynnwys safonau, democratiaeth a.y.y.b. Gafodd pryderon eu lleisio yng nghyfarfod y neuadd bentref oherwydd bod wal gynnal y neuadd bentref yn bolio a mae Priffyrdd wedi awgrymu y dylai bod adroddiad strwythurol ag yn y cyfamser bod ddim parcio ger y caffi. ‘Rwyf wedi gofyn  i beiriannydd lleol y priffyrdd i edrych ar yr angen i ail beintio marciau ffordd a rhybudd ar brif ffyrdd Dyffryn Ardudwy a Talybont. Mae ymgynghriad wedi bod gyda peirianwyr arbenigol ynglyn ar arwydd ysgol yn y pentref. Mae Aled Williams wedi cael ei benodi yn swyddogol fel y pennaeth newydd yn Ysgol Ardudwy a mae swydd y dirprwy bennaeth yn cael ei hysbysebu. Mae tim rheolaeth yr ysgol yn cael ei ychwanegu i gynnwys aelod ychwanegol o’r staff. ‘Roedd hyfforddiant gwaharddiad yn addysgiadol iawn gyda canllawiau o sut mae y gwaharddiadau yn gorfod cael eu delio hefo. Y Clerc yw y darn mwya pwysig o unrhyw wrandawiad a mae gan rhieni yr hawl i herio gwharddiadau. ‘Rwyf yn edrych i mewn i gwynion bod loriau mawr Dwr Cymru yn difrodi y ffordd preifat i’r gwaith carffoshiaeth heibio Cadwgan, mae gymaint a 5, lorriau 35 tunell yn defnyddion y ffordd yn ddyddiol a mae tyllau mawr yn ymddangos. Mae preswylwyr lleol yn llenwi y tyllau hyn ond maen’t yn ail ddangos yn syth a mae preswylwyr yn teimlo y dylai Dwr Cymru drwsio y tyllau maen’t yn ei greu. Buaswn yn falch o gefnogaeth y Cyngor Cymuned i ddilyn i fyny y pryderon sydd yn cynnwys cerddwyr, seiclwyr a marchogwyr  ynglyn y tyllau hyn. Mae Cadeirydd newydd y neuadd bentref wedi bod yn chwilio am amodau cynllunio maes parcio y neuadd bentref a beth sydd yn glir bod y caniatau wedi ei roi i ddefnyddwyr y neuadd. Mae cyfarfod blynyddol y pwyllgor nos Iau y 9ed o Fai. Mae llyfr wedi cael ei ddarparu gan Cyngor Gwynedd a grwpiau iechyd ynglyn a iechyd meddwl, ‘Roeddwn yn ymglymedig ag Alun Elidir yn amlygu iechyd meddwl ymysg ffermwyr ar “angen i siarad” ynglyn a problemau ar canlyniadau oedd cyhoeddi y llyfr newydd hwn ar “Edrych ar ol fy hun”. Mae manylion ar wefan Gwynedd www.gwynedd.llwy.cymru/lookingaftermyself. Fe enillodd y Cyng. Freya Bentham, Harlech y wobr mentwr ifanc y flwyddyn gan y Ffederasiwn Busnesau Bach y flwyddyn diwethaf a bydd y gwobrwyo yn cael ei gynnal ar yr 20ed o Fai yn yr Orsaf Dren Ucheldir newydd yn Gaernarfon. Mai yr 8ed yw y diwrnod olaf i gofrestru pleidlas post ar gyfer etholiad Ewrop, mae dyddiad cau pleidlais proxi ar y 15ed o Fai am 5.00 y.p www.gov.uk/register-to-vote. ‘Rwyf heb eto checio yr amserlen tren newydd a byddaf yn codi unrhyw faterion yn y cyfarfod ar y cyd rhwng Lein y Cambrian a Amwythig/Aberystwyth yn Machynlleth y dydd Gwener hwn. ‘Rwyf eisiau diolch i Annwen am y gwaith caled a wnaeth fel Cadeirydd Cyngor Gwynedd am y 12 mis diwethaf ar amryw ddigwyddiadau a fynychodd. ‘Rwyf ar gael ar 01341242758, 07340035378 neu e.joneswilliams@btinternet.com neu cynghorydd.eryljones-williams@gwynedd.llyw.cymru.
Cytunwyd i gefnogi y Cyng. Eryl Jones Williams a chysylltu gyda Mrs Liz Haynes ynglyn a dynodiad y ffordd o Westy Cadwgan ymlaen oherwydd ei bod wedi cael ei difrodi gan loriau cario gwastraff.
5.8  CEISIADAU CYNLLUNIO 
Dymchwel garej penty presennol gyda to sinc ac adeiladu garej newydd gyda to llechi – Ty’n Coed, Dyffryn Ardudwy (NP5/58/31C)

Cefnogi y cais hwn.

Gosod carafan static i’w defnyddio fel lle byw i’r rheolwr yn ystod y tymor agor (1af Mawrth – 14eg Ionwar) – Murmur yr Afon, Dyffryn Ardudwy (NP5/58/199Q)

Cefnogi y cais hwn.

Dymchwel  lolfa wydr UPVC a chodi estyniad to brig – Coed Mawr, 3 Wernfach, Dyffryn Ardudwy (NP5/58/311D)

Cefnogi y cais hwn.

Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf

5.9  MATERION YN CODI  

A  Ethol Swyddogion am y flwyddyn 2019/20:-
Cadeirydd:- Cyng. Emrys Jones

Is-Gadeirydd:- Cyng. Sian Edwards
Pwyllgor Elin Humphreys:- Cyng. Edward Griffiths 
Is-bwyllgor cynllunio:- Cyngor Llawn

Is-bwyllgor cyllid:- Cyngor Llawn

Is-bwyllgor fynwent:- Cadeirydd, Is-Gadeirydd, Cyng. John Ellis Williams a Steffan Jones

Is-bwyllgor seddi:- Cadeirydd, Is-Gadeirydd, Cyng. Edward Williams a Sion Ifor Williams

Is-bwyllgor  maes parcio:- Cadeirydd, Is-Gadeirydd, Cyng. John Ellis Williams,Edward Williams a John Ceri Evans

Un Llais Cymru:- Cadeirydd ar Cyng. Steffan Chambers

Llwybrau cyhoeddus:- Cadeirydd, Is-Gadeirydd, Cyng.  Edward Williams, Sion Ifor Williams a Edward Griffiths

Hamdden Harlech ac Ardudwy:- Cyng. Edward Griffiths a Steffan Jones
Pwyllgor  neuadd bentref:- Cadeirydd, Cyng. Edward Williams, Steffan Chambers a Edward Griffiths

Llywodraethwyr Ysgol Gynradd:- Cyng. Michael Tregenza
B   Cynllun Cyllideb
Adroddwyd bod £41,785.64 wedi cael ei wario ers cychwyn y flwyddyn ariannol y llynedd a bod hyn yn £3,614.76 o wariant yn llai na oedd wedi cael ei glustnodi yn y gyllideb am y flwyddyn a bod hyn oherwydd nid oedd y costau o dorri gwair y llwybrau cyhoeddus gymaint a beth oedd wedi ei glustnodi (wedi clustnodi £1,500 ar gwariant yn £960), na’r gost o dorri gwair y mynwentydd (wedi clustnodi £3,500 ar gwariant yn £2,005) ag hefyd nid oes ddim costau wedi bod gyda’r sedd (£1,000 wedi ei glustnodi). Rhannodd y Clerc gopiau o gynllun gyllideb y Cyngor am y flwyddyn 2019/20 i bob Aelod a oedd yn bresennol ac aethpwyd drwy’r cynllun hwn. Cytunwyd i fabwysiadu y cynllun hwn am y flwyddyn i ddod. Adroddwyd ymhellach ers cychwyn y flwyddyn ariannol newydd bod £983.48 wedi cael ei wario a bod hyn yn £1,866.52 yn llai na oedd wedi cael ei glustnodi yn y gyllideb a bod hyn oherwydd bod ddim gwariant wedi cael ei wneud yn bennaf gyda torri gwair y gwahanol lefydd na gwariant wedi bod gyda’r fynwent.
C  Grwp Gwella Dyffryn Ardudwy a Talybont
Adroddodd y Cyng. Steffan Chambers  bod ddim byd pellach i’w adrodd ynglyn ar uchod oherwydd bod ddim cyfarfod wedi cael ei gynnal ers cyfarfod diwethaf y Cyngor.
D   Neuadd Bentref
Cafwyd wybod bod cyfarfod blynyddol o bwyllgor yr uchod yn cael ei gynnal ar y 9ed o’r mis hwn. Adroddodd y Cadeirydd ei fod wedi  derbyn anfoneb gan y Brodyr Williams am y gwaith oeddynt wedi ei gario allan ar brif fynedfa y neuadd ac adroddodd y Clerc ymhellach bod y Cyngor wedi cytuno talu am y gwaith yma gael ei wneud yn eu cyfarfod mis Hydref diwethaf. Cytunwyd i dalu yr anfoneb hon. Hefyd cafwyd wybod bod y Cyngor yn arfer rhoi £1,500 fel cyfraniad ariannol i bwyllgor yr uchod yn mis Mai ag felly cytunwyd i dalu hwn hefyd.
E   Datblygu Maes Parcio
Adroddodd y Clerc bod ddim manylion pellach wedi ei dderbyn ynglyn ar mater uchod ers cael gwybod bod y cais yn mynd i Apel.
F   Archwilio’r lloches bws, mynwentydd a parciau chwarae
Adroddodd y Cyng. Mike Tregenza ei fod wedi gwneud yr archwiliad uchod ar ran y Cyngor gyda’r Cyng. Jonathan Greenfield ac adroddodd fel a ganlyn – bod y lloches bws yn Talybont yn iawn a bod y blodau yn edrych yn hardd iawn. ‘Roedd y lloches bws yn y pentref yn iawn ag hefyd yr un ger Glan Rhos yn daclus, ‘roedd gardd Penybont yn 

daclus iawn ond bod angen seddi newydd ac adroddwyd bod y mater hwn mewn llaw, ‘roedd Parc Morlo yn daclus iawn ond bod y bin ysbwriel angen ei gwagio a datganodd y Cadeirydd bod hyn mewn llaw ganddo. ‘Roedd yr hen barc chwarae yn iawn, ‘roedd y parc chwarae yn Mhentre Uchaf yn iawn ond bod angen adnewyddu peth o’r offer chwarae a datganodd y Cyng. Edward Williams ei fod wedi bod yn chwilio ar lein a wedi dod o hyd i gwmni sydd yn adnewyddu offer chwarae a chytunodd i ddelio gyda’r mater hwn, ‘roedd tyrchod i’w gweld yn waelod y cae a cytunwyd i gysylltu gyda Mr. John Barrott ynglyn a hyn, ‘roedd y giat fach yn y fynedfa gwaelod wedi malu a bod y biniau heb gael eu gwagio ac adroddwyd bod cytuneb wedi cael ei gwneud rhwng y Cyngor a Chyngor Gwynedd i wagio y biniau unwaith yr wythnos o hyn ymlaen. ‘Roedd y fynwent gyhoeddus yn iawn ag ‘roedd mynwent Llanddwywe a Llanenddwyn yn daclus ond bod pryder bod eiddew yn tyfu ar gerrig beddi a bod angen ei dynnu er mwyn osgoi y cerrig rhag disgyn a cytunwyd gofyn i Mr. Gary Coats wneud y gwaith hwn. Cytunodd y Cyng.  Sian Edwards wneud yr archwiliad y mis nesa.
G   Cyfarfod Bwrdd Hamdden Harlech ac Ardudwy
Adroddwyd bod ddim gwybodaeth ynglyn a cyfarfod o’r uchod a bydd y cyfarfod nesa yn cael ei gynnal ar yr 20ed o Fehefin.  Cytunwyd talu hanner y cynnig precept o £5,182.75.
5.10  GOHEBIAETH                       
Ddim wedi dod i law ers y cyfarfod diwethaf.
5.11  ADRODDIAD Y TRYSORYDD
Adroddodd y Trysorydd bod £20,094.30 yn y cyfrif rhedegol, £7,557.94 yn y cyfrif wrth gefn a £94.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes     - £147.00 (cyflog) + £131.97 costau = £278.97 
Mr. Nigel Ferguson       -  £112.00 – tal blynyddol am gynnal wefan y Cyngor

BHIB Insurance           -  £1,759.31 – insiwrans y Cyngor

Evergreen                      -   £280.00 -  torri gwair y fynwent gyhoeddus a mynwentydd Llanenddwyn a Llanddwywe

Mr. Gareth J. Williams -   £136.00 -  torri gwair Parc Morlo, Gardd Penybont a o gwmpas toiledau Talybont x 2

Mr. Gary Martayn        -    £700.00 -  torri gwair parciau chwarae, o gwmpas y seddi x 4 a cae peldroed x 4

Y Brodyr Wiliams        -  £1,032.00 -  gwaith trwsio prif fynedfa y neuadd bentref
Derbyniadau ers y cyfarfod diwethaf

Cyngor Gwynedd - £17,500.00 – hanner y precept
Ceisiadau am gymorth ariannol

CFFI Meirionnydd                       -    £250.00  

Pwyllgor Neuadd Bentref          - £1,500.00 – hanner y cyfraniad blynyddol
Hamdden Harlech ac Ardudwy - £5,182.75 – hanner y cynnig precept

Eglurodd y Clerc/Trysorydd bod y siec blaenorol a oedd wedi cael ei anfon i CFFI Meirionnydd yn dilyn cyfarfod y 5ed o Fawrth heb gael ei derbyn gan y Mudiad ag felly ei bod wedi ei chanslo. Cytunwyd anfon siec arall iddynt.

Anfonebau wedi eu talu ers y cyfarfod diwethaf

Catrin Soraya Williams – £164.00 - gwasanaeth cyfieithu
Fe ranodd y Trysorydd gopiau o gyfrifon y Cyngor yn diweddu 31ain o Fawrth 2019 i bob Aelod a oedd yn bresennol. Fe aethpwyd drwy’r cyfrifon yn ofalus ag fe gymeradwyddwyd y cyfrifon yn unfrydol gan yr Aelodau. Fe arwyddwyd y llyfr cyfrifon gan y Cadeirydd ar Clerc.

5.12  UNRHYW FATER ARALL
Eisiau gwybod pam bod gwaith o osod y llinellau melyn dwbwl  ar y brif heol heb gael ei wneud.
Ar ran y clwb peldroed datganodd y Cyng. Steffan Chambers eu bod yn ddiolchgar am y goliau newydd.

Eisiau rhoi adnewyddu arwyddion ar agenda mis nesa.

